
O‘ZBEKISTON ILM-FANI RIVOJIDA FARG‘ONA DAVLAT UNIVERSITETINING O‘RNI 

(MUSTAQILLIK YILLARI MISOLIDA) 
                                                            
Annotatsiya. Tarixdan ma’lumki, oliy ta’lim muassasalari barcha davlatlarda asosiy ilm-fan o‘choqlaridan 

biri bo‘lib kelgan. Muayyan hududda oliy ta’lim muassasasi ochilsa, albatta u yerda fan rivojiga keng yo‘l ochilgan. 
Xususan, O‘zbekistonda mustaqillik yillarida bozor iqtisodiyotiga o‘tilishi munosabati bilan yangi ijtimoiy-
iqtisodiy sharoitga mos bo‘lgan oliy ta’lim tizimini yaratish davr talabiga aylandi. Har bir davlatning ijtimoiy-
iqtisodiy va madaniy taraqqiyotida oliy ta’lim juda katta ahamiyatga ega. Oliy ta’lim muassasalarining hayoti va 
rivojlanish darajasi muayyan davlatda madaniy taraqqiyotini qay ahvolda ekanligini aniqlashga yordam beradi. 

Kalit so‘zlar: Oliy ta’lim muassasalari, Farg‘ona davlat universiteti, Farg‘ona vodiysi, tabiiyot-geografiya 
fakulteti, akademik.  

 
 

Tukhtaboyev Khurmatullo Shomirza ogli, 
Independent researcher of Karshi State University  

 
THE ROLE OF FERGANA STATE UNIVERSITY IN THE DEVELOPMENT OF SCIENCE IN 

UZBEKISTAN (EXAMPLE OF THE YEARS OF INDEPENDENCE) 
 

Abstract. It is known from history that higher educational institutions were one of the main centers of 
science in all countries. If a higher education institution opens in a certain region, a broad path for the development 
of science certainly opens up there. In particular, in connection with the transition to a market economy during 
the years of independence of Uzbekistan, the creation of a higher education system that corresponds to new socio-
economic conditions has become a requirement of the time. Higher education plays a very important role in the 
socio-economic and cultural development of every country. The standard of living and development of higher 
education institutions helps determine the state of cultural development in a particular country. 

Key words: Higher educational institutions, Fergana State University, Fergana Valley, Faculty of Natural 
Sciences and Geography, academician. 

 Каршинского государственного университета  
 

РОЛЬ ФЕРГАНСКОГО ГОСУДАРСТВЕННОГО УНИВЕРСИТЕТА В РАЗВИТИИ 
НАУКИ В УЗБЕКИСТАНЕ (НА ПРИМЕРЕ ГОД НЕЗАВИСИМОСТИ) 

 
Аннотация. Из истории известно, что высшие учебные заведения были одними из главных центров 

науки во всех странах. Если в определенном регионе открывается высшее учебное заведение, там, 
безусловно, открывается широкий путь для развития науки. В частности, в связи с переходом к рыночной 
экономике в годы независимости Узбекистана создание системы высшего образования, соответствующей 

новым социально-экономическим условиям, стало требованием времени. Высшее образование играет 
очень важную роль в социально-экономическом и культурном развитии каждой страны. Уровень жизни 
и развития высших учебных заведений помогает определить состояние культурного развития в 
конкретной стране. 

Ключевые слова: Высшие учебные заведения, Ферганский государственный университет, 
Ферганская долина, факультет естественных наук и географии, академик.  

Kirish. Oliy taʼlim muassasalari Respublika ijtimoiy-iqtisodiy rivojida oʻz oʻrniga ega. 

Hozirgi oliy taʼlim muassasalari akademik va professional taʼlim xizmatlarining yuksak xalqaro 

standartlari qoida-talablariga javob bera oladigan ilmiy-pedagogik markazlariga aylanmoqda. 

Oʻzbekistonda bozor munosabatlari tizimining shakllanishi va rivojlanishida oliy taʼlim 

muassasalari vazirliklar, korxonalar, oʻquv-ilmiy va tijorat tizimini yuqori malakali mutaxassis 

kadrlar bilan taʼminlamoqda. Xususan, Fargʻona viloyati oliy taʼlim tizimida mustaqillik 

yillarida ilm-fan sohasida katta yutuqlar qoʻlga kiritiladi.  

Mavzuga oid adabiyotlar tahlili. Fargʻona davlat universiteti nafaqat Fargʻona vodiysi, 

balki Oʻzbekistonning eng yirik va nufuzli oliy oʻquv yurtlaridan biri boʻldi. 1989-1990 oʻquv 

yilida institutning 46 ta kafedrasida 530 dan ortiq professor-oʻqituvchilar mehnat qildi. Ulardan 

15 nafari fan doktori va 200 nafari fan nomzodi edi. Oliy oʻquv yurtining 9 ta fakultetidagi 

kunduzgi, kechki va sirtqi boʻlimlarida 7,9 ming talaba tahsil olardi. Institut tashkil topgan 

kundan 1990 yilga qadar 43 mingdan ziyod oliy maʼlumotli pedagoglar tayyorlandi[1]. 

1992 yili Fargʻona davlat pedagogika instituti bazasida Fargʻona davlat universitetining 

tashkil etilishi viloyat va butun vodiyning ijtimoiy va madaniy hayotida muhim voqea boʻldi. 

Universitet maqomidagi oliy oʻquv yurtining vujudga kelishi nafaqat yuqori malakali kadrlar 

tayyorlash, balki mintaqada ilm-fan taraqqiyoti uchun ham yangi ufqlar ochib berdi. Fargʻonada 

universitetning ochilishi bu yerda yangi kadrlar va tadqiqot markazlarini tashkil etish, keng 

koʻlamda ilmiy tadqiqot ishlarini olib borish, fan va texnika yutuqlarini ishlab chiqarishga joriy 

etish hamda mintaqaning ijtimoiy-iqtisodiy taraqqiyotini jadallashtirishga munosib hissa 

qoʻsha boshladi[2]. 

Fargʻona davlat universiteti tabiiyot-geografiya fakultetiga akademik A.Muhammadiyev 

nomi berilgan. Ustoz olim boshlagan ilmiy tadqiqotlar hozirda uning koʻp sonli shogirdlari, 

Oʻrta Osiyo gidrobiolog va ixtiologlari tomonidan muvaffaqiyatli davom ettirildi. 

Kafedrada yuqori malakali ilmiy-pedagogik kadrlar tayyorlash, davlat grantlari 

doirasidagi ilmiy-tadqiqotlar koʻlamini kengaytirish borasida koʻplab ijobiy yutuqlarga 

erishildi. Kafedra qoshida ochilgan “Entomologik tadqiqotlar” ilmiy laboratoriyasida 

entomologiya sohasida matematik uslublar va axborot texnologiyalarini qoʻllash, atrof-muhit 

holatini bioindikatsiya qilish, entomofauna va engomokomplekslar antropogen 

transformatsiyasining qonuniyatlarini oʻrganishga doir yangi zamonaviy yoʻnalishlardagi 

ilmiy-tadqiqot ishlarini olib borish yoʻlga qoʻyilgan. 

Kafedrada ilmiy tadqiqotlar natijalarini amaliyotga joriy etish mexanizmi yaxshi yoʻlga 

qoʻyilgan boʻlib, bu borada tashkil etilgan 2 ta innovatsion guruhning Fargʻona viloyat 

oʻsimliklarni himoya qilish markazi hamda viloyat tabiatni muhofaza qilish Davlat qoʻmitasi 

bilan hamkorlikda ilmiy-tadqiqot ishlari olib boriladi. Kafedrada bitiruv-malakaviy ishlarning 

innovatsion-korporativ hamkorlik doirasida amalga oshirilishi va ularning mazmunini 

muassasalardagi mavjud muammolarni ilmiy jihatdan tahlil etishga qaratilishini taʼminlashga 

https://doi.org/10.47390/SP1342V3I6/SY2023N12

jiddiy eʼtibor qaratilgan. Bu borada “Kamolot” yoshlar ijtimoiy harakati viloyat Kengashi, 

Jamiyatshunos olimlar kengashi hamda Fargʻona davlat universiteti hamkorligida oʻtkazilgan 

“Eng yaxshi biznes-loyiha — 2013” koʻrik-tanlovida biologiya yoʻnalishi IV bosqich talabasi 

Botirali Qodirov oʻzining ilmiy izlanishlari natijalarini amaliyotga joriy etish boʻyicha 

tayyorlagan loyihasi bilan ishtirok etib, gʻoliblikni qoʻlga kiritdi[3]. 

2014 yilda biologiya yunalishi IV bosqich talabasi M.Muqimov biologiya fanidan 

oʻtkazilgan Respublika talabalar fan olimpiadasida 1-oʻringa sazovor boʻldi. 

Tahlil va natijalar. Kafedra olimlari tomonidan bajarilgan hamda hozirda amalga 

oshirilayotgan ilmiy-tadqiqotlar natijalari asosida 20 dan ortiq ilmiy ishlanma yaratilgan boʻlib, 

ularni tegishli sohalar amaliyotiga joriy etish boʻyicha muntazam takliflar berib boriladi. Bu 

borada olimlarning “Innovatsion gʻoyalar va loyihalar” respublika tanlovidagi ishtiroki muhim 

oʻrin egallaydi. Mazkur yoʻnalishda keyingi 5 yil davomida kafedra olimlarining 27 ta ilmiy 

ishlanmasi yaratilgan. 

Fargʻona davlat universiteti OʻzR FA Matematika va informatsion texnologiyalar 

instituti, OʻzR FA Fargʻona ilmiy markazi, Oʻzbekiston Milliy universiteti kafedralari bilan uzviy 

hamkorlik qilib keldi. Shu bilan bir qatorda Adigey xalqaro Fanlar akademiyasi bilan doimiy 

hamkorlik aloqalari oʻrnatildi[4].  

Innovatsion loyihalar doirasida bajarilgan tadqiqotlar koʻlami Fargʻona davlat 

universitetida ham yildan-yilga ortib bordi. Oliy va oʻrta maxsus taʼlim vazirining 2016 yil 24 

fevraldagi “Innovatsion gʻoyalar” koʻrik-tanlovining hududiy bosqichlarini tashkil etish va 

oʻtkazish toʻgʻrisida”gi 80-sonli buyrugʻi ijrosini taʼminlash maqsadida 2016 yil 10 mart kuni 

Fargʻona davlat universitetida 35 yoshgacha boʻlgan yosh olimlar, iqtidorli talaba va 

magistrantlar oʻrtasida “Innovatsion loyihalar” koʻrik-tanlovi oʻtkazildi. Oʻtkazilgan tanlov 

ommaviy axborot vositalarida yoritildi. “Innovatsion gʻoyalar” koʻrik-tanlovida fizika-

matematika, tabiiy fanlar fakulteti va fakultetlar innovatsion guruhlarining yosh olimlari 

hamda iqtidorli magistrant va talabalari faol qatnashdilar. Ular kasaba uyushmasi va 

“Kamolot”YOIH tomonidan faxriy yorliq va esdalik sovgʻalari bilan taqdirlandilar. Jumladan, 

fizika yoʻnalishi IV bosqich talabasi A.Qo‘chqorov “Shamol energetik qurilmasi”, fizika yoʻnalishi 

I bosqich talabasi M.Dadaqo‘ziyeva “Mobil telefonlarini quyosh energiyasidan zaryadlash”, 

kimyo kafedrasi magistranti I.Turdiboyev “Bazalt asosida shifer ishlab chiqarish” ishlanmalari 

uchun esdalik sovgʻalari bilan taqdirlandi[5].  

2016 yil may oyida “Innovatsion loyihalar, gʻoyalar va texnologiyalar” IX-Respublika 

yarmarkasida Fargʻona davlat universiteti fizika kafedrasi professor-oʻqituvchilari va iqtidorli 

talabalari oʻz ishlanmalari bilan ishtirok etdi. Toshkent shahrida boʻlib oʻtgan yarmarka 

doirasida fizika kafedrasi professor-oʻqituvchilari hamda katta ilmiy xodim izlanuvchilar 

ishtirokidagi innovatsion guruhlar “Dorivor oʻsimliklar va mevalarni quritish qurilmasini joriy 

etish”, “Energiya tejamkor yoritkichlarning keng joriy etish” mavzusidagi ilmiy ishlanma 

boʻyicha umumiy qiymati 1,342 mln soʻm boʻlgan xoʻjalik shartnomasi imzolandi va bu boʻyicha 

rejalashtirilgan ishlar amalga oshirildi. Shuningdek, Fargʻona davlat universiteti 2016 yilda 

professor A.O‘rinov rahbarligida umumiy summasi 90,381 mln soʻmlik boʻlgan 2012-2016 

yillarga moʻljallangan Davlat ilmiy-texnika dasturlari doirasida F-4-59-raqamli “Ikkinchi 

tartibli chiziqli singulyar koeffitsiyentli xususiy hosilali differensial tenglamalar uchun 

boshlangʻich va chegaraviy masalalar” mavzusidagi grant yutib olinib joriy yilda esa qiymati 

46,151 mln soʻmlik fundamental loyiha amalga oshirildi.  

2017 yil iyun oyidan boshlab Fargʻona davlat universiteti huzurida noorganik kimyo 

hamda tovarlarni kimyoviy tarkibi asosida sinflash va sertifikatlash, oʻzbek tili ixtisosliklaridan 

falsafa doktori (PhD) ilmiy darajasini beruvchi Ilmiy kengashlar faoliyati yoʻlga qoʻyildi. Bu 

kengashlarda 2017 yili 10 dan ortiq, 2018 yili 20 ga yaqin dissertatsiyalar himoya qilindi[6]. 

Muhokama. Iqtidorli yoshlar bilan ishlash ilmiy tadqiqot ishlarining asosiy 

yoʻnalishlaridan biri hisoblanadi. Fargʻona davlat universitetida iqtidorli talaba yoshlarni 

tanlab olish, ularni oʻz mutaxassisliklari boʻyicha maʼlum bir yoʻnalishda ilmiy tadqiqot ishlari 

olib borishga yoʻnaltirish borasida keng qamrovli ishlar olib borildi. Jumladan, quyi kurs 

talabalaridan iqtidorli yoshlarni tanlab olish va ular bilan fanning maʼlum bir sohasi boʻyicha 

shaxsiy reja asosida ilmiy tadqiqot ishlari olib borish yoshlarimizning oʻz iqtidorlarini toʻla 

namoyon eta olishlari uchun keng imkoniyat yaratdi. Agar 2003 yilda yuzdan ortiq talaba 

shaxsiy reja asosida ilmiy tadqiqot ishlari olib borgan boʻlsa, hozirda mingdan ortiq talaba 350 

nafar professor-oʻqituvchi rahbarligida ilmiy izlanishlar olib bordi. Natijada, talabalarning 

ilmiy-nazariy anjumanlardagi faolliklari ortdi. Ilmiy tadqiqot ishlari natijalarini nashr ettirishga 

eʼtibor kuchaydi. Jumladan, universitetda 2002 yildan buyon respublikamizda yosh olim va 

iqtidorli talabalarning “Ilm-zakovatimiz senga, Ona Vatan!” mavzuidagi ilmiy-nazariy anjumani 

muntazam oʻtkazib kelinadi. Unda respublikamizning iqtidorli yoshlari oʻz maʼruzalari bilan 

ishtirok etdi, anjuman materiallari toʻplam holida chop etildi. 2010 yilning oʻzida universitetda 

turli fan yoʻnalishlari boʻyicha 8 ta ilmiy-nazariy anjuman oʻtkazildi va barcha anjuman 

materiallari toʻplam holida nashr ettirildi. Agar 2001 yilda talabalar tomonidan 700 ga yaqin 

ilmiy maqola va tezislar chop etilgan boʻlsa, hozirda respublika nashrlari va turli toʻplamlarda 

2000 ga yaqin maqola va tezislar eʼlon qilinib, ilmiy anjumanlarda mingdan ortiq maʼruza 

oʻqildi. Fargʻona davlat universiteti biologiya kafedrasida “Yosh biolog” ilmiy-ijodiy toʻgaragi 

muntazam faoliyat koʻrsatdi. Shuningdek kafedra qoshidagi ilmiy seminarda 

tadqiqotchilarning ilmiy ishlari natijalari muntazam tahlil etib borildi. 

2016 yilda Fargʻona davlat universitetida 1900 nafardan ortiq iqtidorli talaba va 

magistrantlar talabalar ilmiy jamiyatlari, ilmiy-ijodiy hamda tajriba-konstruktorlik 

toʻgaraklariga jalb etildi. Talabalar ilmiy jamiyatlari, ilmiy-ijodiy hamda tajriba-konstruktorlik 

toʻgaraklari ayrim yoʻnalishlarda oyda bir marotaba oʻtkazilsa ayrim yoʻnalishlar boʻyicha bir 

oyda 2-3 martagacha oʻtkazish rejalashtirildi. 200 nafardan ortiq talaba-magistrantlar ilmiy-

tadqiqot ishlariga jalb etildi. Shu yili universitetda 265 nafardan ortiq iqtidorli talabalar ilmiy-

pedagogik kadrlar tayyorlashda samarali faoliyat koʻrsatayotgan professor-oʻqituvchilarga 

biriktirildi. 2015-2016 oʻquv yilida universitet iqtidorli talabalari tomonidan Respublika ilmiy 

nashrlari, xalqaro, Respublika va universitet miqyosida oʻtkazilgan anjumanlarda 400 ga yaqin 

ilmiy-uslubiy maqola va tezislar eʼlon qilindi[7]. 

Xulosa. Xulosa qilib aytganda, mustaqillik yillarida Fargʻona davlat universitetida oliy 

malakali pedagog kadrlar tayyorlash ishlari keng koʻlamda olib borilib, talabalarning maʼnaviy-

maʼrifiy va ilmiy-tadqiqot faoliyatlari doimiy qoʻllab-quvvatlandi. Bu esa oliygohni Fargʻona 

vodiysidagi asosiy ilm dargohlaridan biri sifatida eʼtirof etilishiga zamin hozirladi. Bugungi 

kunda ham ushbu oliygoh nufuzi va xalqaro reyting koʻrsatkichlariga koʻra yuqori 

pogʻonalardan joy olgan. 

